Назгуль Чотбай, Ақмөлдір Чотбай
(Талдыкорган, Казахстан)
АДЫРАСПАН – PEGANUM HARMALA L. 
Адыраспан – Peganum harmala L. Түйетабан тұқымбасы – Zygophyllaceae (Peganaceae).

Биіктігі 40-50 (70) см жететін, өзіне тән телімді иісі бар, көп сабақты, жайылып өсетін көпжылдық шөртесін өсімдік. Топыраққа 3-5 м еніп жататын, тамыры қара-қоңыр түсті қабықпен қапталған, мықты, сүректі, қалыңдығы көлденеңінен 3-5 см болады. Сабақтары бұтақталған, қатпарланған, сайшалы, жалаңаш, тегіс және қалың жапырақтанған. Жапырақтары отырыңқы кезектесіп орналасқан, ұзындығы 4-5 (7) см, ені 5,8-6,5 см алақан тәрізді бөлінген үш сегментке бөлінген. Олардың бөліктері ұзынша, жіңішке, үшкірленген, етті, жалпақ, созылған және  үшкір бұрышта ажырайды. Бөбешік жапырағы шөптесін, қандауарша біз түрінде болып келеді.

Сабақтары мен бұтақтарының жоғарғы жағында 1-3-тен көп гүлдері болады. Гүлінің 5 тостағаншасы, 5 күлте жапырақшасы бар. Тостағанша негіздемеге дейін 5 сызықты шөптесінге бөлінген, үшкірленген немесе оны тостағанша жапырақшалары дейміз. Аталық саны 12-15, негіздемесінде жіпшелері кеңейген, тозаңдығы ірі және сызықты ұзынша келеді. Түйіні жоғарғы, шар тәрізді екі-үш ұялы, жалаңаш және тегіс. Аналық мойны ұзын және жіңішке. Жемісі – құрғақ, үшұялы, шартәрізді, диаметрі 0,6-1,0 (1,2) см қауашығында көптеген тұқымдар болады (40-100). Тұқымы үш сына тәрізді, ұзындығы 4 мм, қалыңдығы 2 мм қара-қоңыр немесе қошқыл-сұр түсті болып келеді. 1000 тұқым салмағы 2-3 (5) гр. Жеке өсімдіктің 282-ден 437-ге дейін қауашағы болады, олардың құрамында салмағы 472-715 гр болатын 15960-тан 37520-ға дейін тұқым болады. 1 гектардағы тұқым өнімділігі 5-12 ц құрайды.
Мамыр-маусым айында гүлдейді. Шілде, тамыз айында жеміс береді. Ташкент аймағында қазан айында еккен тұқым келесі жылдың наурыз айында шығады. 1,5-2 см тереңдіктегі жер астындағы тұқым ұқсастығы – 75-80%. Адыраспан көбінесе ну болып өседі. Жеке ірі өсімдіктердің сұлба диаметрі 100-150 см болатын 150 сабағы болады. Жер асты бөлігіндегі қарқынды өсуі наурыз-сәуіро айларында жүреді. Гүлшанақтану сәуір айында басталады. Өсіп-өну кезеңі тамыз айында бітеді, кейде күз айларының үсігіне дейін жетеді. 

Мамыр және шілде айларында гүлдейді, маусым айының аяғынан тамыз айына дейін тұқым пісіп-жетіледі.

	Өсімдік аты 
	Биіктігі 
	Гүлдеу мерзімі 
	Кездесетін орны
	Пайдала-нылатын бөлігі
	Жинау мерзімі
	Қандай ауруға пайдаланады

	адыраспан
	30-60 см
	Маусым-шілде 
	Сортаң топырақты далаларда
	Шөбі, жапырағы, гүлі
	Тамыз, қыркүйек
	Бел ауруы, бас ауруы, асқазан


Ареал. Адыраспанның ареал типі – ежелгі Жерорта теңіздік. Орталық Азия мен Оңтүстік Қазақстанда кең тараған және де Ресейдің Оңтүстік аймақтары мен Кавказда жиірек кездестіруге болады. 

Ареалдың солтүстік шекарасы Кишиневтің оңтүстік аймағын, шығысқа қарай Воронежге, одан әрі 500 с.е Самара және Белая өзендері арқылы солтүстікке барады және торғай арқылы Қарағанды облысын алады, Зайсан көлінен асып  ҚХР мен МХР-ден өтеді. Адыраспан Кавказ тауының шөлейт аймағында төменгі тау белдеуінде өседі, ал орталық таулы белдеуде сирек кездеседі. Адыраспан Қазақстан жерінің солтүстік аймақтарынан басқа территорияны қамтиды, соның ішінде Шу және Іле өзендерінде де, Шымкент және Жамбыл облыстарында да қалың бұталы шөбі өте жиі кездеседі. Адыраспан  баялышпен бірлесіп Қызылқұмның солтүстік бөлігінде және Қуаңдарияның ескі анасында аз тұздалған, жартылай төмпешікті құмдарда байқалады. Көбінесе адыраспан Шымкент және Жамбыл облыстарында кездеседі. 

Қырғызстанда адыраспан барлық жерде өседі, тіпті тұздалған топырақтарда,  тұрғын жерлерде, жайылымдарда және егсітерде кездеседі. Әсіресе тұрғындық аймақтарының және жайылымдардың Ыстықкөл өзенінің айналасындағы шұңқырларында көптеп кездеседі. Шөлейт және тау беткейлерінің жазықтығының сазды және субқұмды топырағында өседі, кейде таудың 2800 м биіктігінде де кездеседі. Адыраспан орталық Қарақұмда, Красноводтық ауданда, Гасан-Кул, Кизыл-Атрек, Чукуркал, Ходжакал, Кара-Кал, Бендесен, Караул, Гермаб, Фирюз, Керк, Кугитамгтау және басқа жерлерде байқалған. Өзбекстанда Сырдария, Бұқар, Самарқан, Қызылқұм мен Үстіртте және басқа да аймақтарда жиі кездеседі (1, 2(.
                                      Адыраспан туралы аңыз

Адыраспан қасиетті шөп. Адыраспан жаз айларында далалы жерлерде өсетін өсімдік. Дәрі-дәрмекке пайдалы. Сырттай дертіне ем. Оны бас ауруына қайнатып ішу керек. Адыраспан адамды тіл-көзден сақтап,үйді зиянды қуаттан арылтады. Сондықтан да адыраспанды атам қазақ киелі санап, үйдің кіреберісіне іліп қояды. Адыраспанды тектентек жұлуға болмайды. Оған барғанда сәлем беру керек.

Ассалаумағаликум адыраспан,

Мені жіберді сізге Омар Оспан,

Дертіне дауа болсын деп,

Жіберді мені Омар Оспан.

Адыраспанды тек жұма күндері ғана жұлады. Жұлар алдында «Қасиетті адыраспан сізді бізге берді» Әзірет Оспан деп айту керек. Себебі, Мұхаммед пайғамбардың төрт сенімді серіктерінің бірі Оспанды бір қатерден алып қалған екен. Оспан жолдастарынмен бір жиында отырғанда, жаулары байлауы тұрғанда аттарын босатып  жіберген сонда олардың жан-жаққа бытырап, жоғалып кетпеуіне осы адыраспан себеп болыпты. Оспанның атының шылбыры бір түп адыраспанға оратылып қалыпты. Басқа аттар сол араға келіп жиналып тұрған. Сонда Мұхаммед пайғамбар Оспанға: «Сенің құрметің үшін осы шөпке киелі қасиет дарыды», ( деген керек.Содан бері адыраспан өсімдігі киелі саналады.

Адыраспан туралы ертегі
Ерте, ерте, ертеде. Ешкі жүні келтеде. Бақ даулеті келіскен, төрт түлігі мыңғырған. Асан есімді бай  халық арасында өмір сүріпті. Табиғат адамға бірін берсе, бірін бермейтіні  бар емес пе? Бақ дәулет келіскен Асан байдың да байлығына мұрагер болатын ұлының  жоқтығы қабырғасын қайыстырып, қайғы-мұңға батыра, беріпті. Ерке шолжан өскен жалғыз қызының ертең басқаға кетерін ойлағанда қайғысызорайып арта түсіпті. Осыны ойлаған бай бір күні кемпірімен ақылдасып,байлығына ие  болар ұл тілеп бақсы балгердің барін аралап шығғады. Халқымен қоштасып жолға шықққан екуі алып-ұшып азығы таусылғанда жар басып басында тұрған жалғыз қараша үйге кездеседі. Үйде шалдан басқа жан жоқ екен. Ұзақ отырып шалға бастарыңдағы қайғыны айтады.Сөйтсе қараша үйдегі шал түс арқылы болашақта болжайды екен. Асан мен кемпірі шалға қонақ болып түнейді. Таңға жуық Асан ұйқысынан оянса шалдың орнында жоқ екенін байқайды. Ақырын басып далаға шығып ұараса шал батысқа қарап ойланып тұр екен. Содан шал түс көрген түсін жориды. Адыраспан деген қасиетті шөп бар екені тиіс оны алатын адам арнайы сөз айту керектігін айтып батысқа қарай жол сілтейді.

Көңіліне үміт оты ұялаған Асан мен кемпірі емшінің айту бойынша ойлап жол жүріп адыраспан өсіп жайқалған жау есіне келіп жетеді.Емшінің айтқан сөзі есіне түспей, адыраспанды қанша жұлғанымен үзілмейді.Әбден шаршап маужырап ұйқыға кетеді. Түсіне ақ киімді шал келіп сөзді үйретеді. Ұйқысын шайдай ашылған Асанға түс арқылы қасиет қонады. Адыраспан шөбінің қасиеті қонып, Ұлды болып мақсат-мұратына жетіп бақытты ғұмыр кешеді.

Адыраспан туралы өлең

Чотбай Ақмөлдір Мұратқызы

Емдік шөбі халықтың бұл – адыраспан,

Табылатын жотамен адыр ассан.

Амандас бірақ, алдымен сол бір қасиетті шөпке,

Жібергенің айт, ем үшін сені, хазірет Оспан.

Пайдасы мен шипасы көп талайға,

Бірақ улы, ішпе орынсыз, абайла!

Дәрігердің кеңесін ал, алдымен,

Нұсқауменен қолданған жөн, жарай ма!

Қасиетті емі көп оның түсіне алғанға

Буын қабыну, тарамыс, безгек, тісін ауырғанға.

Пайдасы зор басыңыз, бел, сал ауруларына,

Ревматизм, гастрит, радикулит, қышымаға да.

Суық тисе егер, сегізкөз, құяң бермесе маза,

Жазылады дертің адыраспанмен емдесе ғана

Міне, осындай бұл емдік шөптің көмегі,

Қасиеттері бар басқа да, ендеше қара.

Таба алмайсын сен оны қалың орманнан,

Ата- бабам оны бояу үшінде қолданған.

Хош иісін аңқытып, түтетсең егер түтінің,

Жын-шайтан безіп, алысқа қашқан ол маңнан.

Тасты, сортаң, шөлейт жерде өссе де,

Адыраспан шипалы көп дерттерге.

Кездесе қалсаң сондықтанда замандас

Сәлем бере жүр қасиетті сол бір шөпке де.

